
04.05. Vangelo Jan 21, 1–19 Gejú comparesc enló dal le, pl. 269 

 Vita de ploania y de paisc 

 

Signur, confermeia söa empormetüda d’amur önn por l’ater. 
La ploania ti fej les mius aodanzes de benedisciun y fortüna ai nüc 
Ulrich Ritsch y Vera Rabensteiner co se dá adöm tal sacramont dal 
matrimone en sabeda ai 3 de ma a La Pli. 

 Envit ales funziuns de ma: te dlijia la jöbia ales 19:00, te capela a Longega vigne 
sera ales 19:30, te capela a Miscí le dedolönesc ales 20:00. 

 Santa Messa con funziun dal Ere Sant: le grup dla Caritas de ploania envieia en 
sabeda ai 10 de ma, ales 10:00 a na santa messa olá ch’al ven ince aministré le 
sacramont dla Unziun dai amarés. Cösta messa é daverta a düc, ince sce ara é 
ponsada dandadöt por porsones atompades y/o amarades; enviés é ince der bel i 
berbesc y les medes de nosta comunité co vir te Ciasa de Palsa a San Martin. 
Tal sacramont dla Unziun dai amarés ti ven Geju adencuntra ai amarés desco mede dl’anima 
y dal corp. Al deida sö, pordona y varesc. Tla Unziun dai amarés ó Gejú Crist encunte chi co 
patesc por na maratia fisica o psichica, chi co é vedli o debli y chi co é dan na operaziun. 
Al é en sacramont por i amarés y nia ma por chi co é da morí. Ince mituns po ciafé cösc 
sacramont y an pó le ciafe ince deplü iadi. ( „Laldun le Signur“, n. 625) 
Cösc dess ester en dé de fede y d’amur por le proscimo. I periun porchel da 
acompagné i familiars co ó tó pert y i enviun dedô düc tla ostaria Gran Ciasa a sté 
empü adöm pa en tê. I s’enconfortun da s’odei! 

 Le Cor de dlijia dij en gran iolan y Dio s’al páii a düc chi co á fat na spenora por la 
uniun en la festa de Pasca: 1.466,79 €. Iolan de osc sostegn! 

 Ocio: l’apoteca d’Al Plan romagn slüta dai 5 ai 15 de ma. 

Testamont spiritual de Papa Francesco, 29.06.2022 

[…] Il Signore dia la meritata ricompensa a coloro che mi hanno voluto 
bene e continueranno a pregare per me. 

La sofferenza che si é fatta presente nell’ultima parte della mia vita l’ho 
offerta al Signore per la pace nel mondo e la fratellanza tra i popoli. 

www.vaticannews.va 

Ann C 
27.04.2025 - Secunda domegna de Pasca 

Domegna blancia - Domegna dla misericordia 
n. 22 

Deache te m’as odü, Tomesc, creieste. 
Beac é chi co ne veiga nia y crei empó! Alleluia! 

(aclamaziun dan le Vangelo) 

 St.Ap 5, 12–16 |  Rev 1, 9–11a.12–13.17–19 |  Jan 20, 19–31 
 Pasca é la festa dles festes. La noela de Pasca encünda la potenza dla vita. Gejú rosserí 
acompagneia söa Dlijia y ti fej sontí söa forza de vita. La pröma comunité de fedei a 
Ierúsalem veiga la presenza dal Signur tai mirachi y segni demorveia co ven dant por opera 
dai apostui (1a letöra). San Jan cunta de söa vijiun straordinara ch‘al á albü söla ijola de 
Pátmos, olache le Signur ti é comparí y ti á dit: „No te temei! Iu sun le Pröm y l’Ultimo y Chel 
co vir!“ Por la comunité cristiana dl’Asia, co messâ tegní fora trepa tribolaziun, ea de te 
parores na gran consolaziun (2a letöra). Al ne cunta nia te ci moda che le Signur se dá da 
conesce, ci co cunta é sce an é bogn da capí i segni, i reconesce y creie (Vangelo). Gejú 
Crist rosserí acompagneia söa Dlijia ince aldedancö, desco laota. Al é atló present y lascia 
sontí a söa manira söa potenza de vita. Cösta lomina tres dötes ches porsones co é 
encontontes d’ester credontes y mostra ligreza con la scincunda dla fede. da “Bibia di Sandís” 
 

Dal Vangelo do San Jan:  
[…] 24Tomesc, nominé Didimus (jomelin), önn dai 
dodesc, n’ea nia pa d’ei, canche Gejú ea gnü. 25I atri 
discepui ti á spo dit: I án odü le Signur. Al ti á respognü: 
Sc’i ne veighi nia les ferides dai agüs te söes mans y sc’i 
ne pó nia meter mio deit tal büsc dai agüs y mia man te 
so costá, ne creii nia. 26Otedé do ea sü discepui endô abinés 
adöm, y Tomesc ea lapró. Danló é gnü Gejú – les portes ea 
slütes pro – é jü amesa ei ete y á dit: Pêsc a os! 27Spo ti ál dit a 
Tomesc: Ten ca to deit – atló é mies mans! Ten ca töa man y 
metela te mio costá, y no sté a ester descredont, mo credont! 
28Tomesc ti á respognü: Mio Signur y mio Dio! 29Gejú ti á dit: 
Deache te m’as odü, creieste. Beac é chi co ne veiga nia y crei 
empó. 30Ciamó trec d’atri segns, co n’é nia scric sö te cösc 
liber, él sté Gejú co á fat dan dai edli de sü discepui. 31Mo chisc 
é gnüs scric sö ch’i cherdeise che Crist é le Messia, le Fi de 
Dio, y ch’i eise, tres la fede, la vita te so ennom. 

 
Spo ti ál dit a Tomesc: 

Ten ca to deit – 
atló é mies mans! 

Jan 20, 27 

 Letöres dla Terza domegna de Pasca: 

Edema liturgica dai 27.04. ai 04.05.2025 

DOM 27. Secunda domegna de Pasca - Domegna blancia 
Domegna dla misericordia de Chel Bel Dio 

Pire Canisius, 
Zita 

08:15 zelebraziun dla Parora de Dio     oferta fonds de soliadrieté dal clero  

 
 09:45 

CREJIMA A AL PLAN 
ingres solene dal hotel Sonnenhof, gran messa y Crejima 
con signor Tone por i paisc d’La Pli, Al Plan y Rina 

15:00 a Pliscia s.m. en onú de San Iorz por vis y †† fam. Kastlunger, Mone 

Lön 28. Pire Chanel, Ludwig Maria Grignion de Montfort 

 07:45 s.m. dai scolari 
s.m. por vis y †† dles families dal Stifler y d'Alnei 
s.m. por † Thomas Ploner, La Munt 

Ded 29. festa de Santa Caterina da Siena (patrona d'Europa), Roswita, Robert 

07:30 s.m. a Antermeia 

Dem 30. Pio V., Hildegard, Rosamunde, Bernhard 
  

Jöb 01. Sant Ojep laurant, Augustin, Arnold, Maximilian - de d'oraziun do vocaziuns 

07:30 s.m. a Rina 

 19:00 corona por perié do vocaziuns  

Ven 02. pröm vendres - Atanase, Sigismund 

07:30 s.m. a Al Plan 

Sab 03. festa dai sanc apostui Filipo y Iaco, Alexander 

07:30 s.m. por †† Franz, Angelo y Teresa Taibon 
s.m. por † Bonifazio Willeit, d'Ansele 

13:00 s.m. da noza dai nüc Ulrich Ritsch y Vera Rabensteiner 

18:00 s.m. prefestia a Al Plan 

DOM 04. Terza domegna de Pasca 
San Florian 

Florian (patron da Curt), Guido, Valeria 
 oferta por l’Université Catolica de Milan 

 Domegna de San Ciascian y San Vigile a Porsenú 

 09:15 prozesciun a Curt, enló önn en vangelo y 
s.m. en onú de San Florian do entenziun dai Stödafüs d’La Pli y d’Al Plan 
s.m. d'aniversar por † Berta Comploi, Framacia 
s.m. por †† Vigile y Maria Comploi, Möra                 ♫ Musiga d’La Pli 

 
ampola: por les families Rovara, Plans 

 ministronc:  lönesc y sabeda: Ines y Marie 
 domegna: Maria B. y Paul, Francesco O. y Daniel 

   i recordun: Berta Comploi † 29.04.2021 
Maria Trebo Wilhelm, Pretzfeld † 30.04.2015 
Zezilia Frontull ved. Rungger, Al Plan † 30.04.2020 

 Segn por se dé da conesce: pláies d'amur (Jan 20, 19–31) 

I ponsi do I preii ensciö 

La pröma scincunda dal 
Rosserí é la pêsc.  
Na scincunda 
preziosa,co ti á costé la 
vita a Gejú, na 
scincunda co vá sot tal 
cör de vigne porsona y 
la met en pêsc con Chel 
Bel Dio y con i fredesc. 
Gejú se dá da conesce 
ales plaies dai agüs, 
segni de söa pasciun. 
Ciafé Gejú é saurí: 
‘al basta le cherí danter 
chi co patesc dolurs y 
iniustizies. 

I preii ensciö: Móstresse ince a nos, Signur, töes mans 
ferides y te tü pisc trapassés dai agüs dai soldás. 
Te chisc segns n’odunse nia ma dolur y soferonza mo 
dandadöt pêsc y speranza. Móstresse to cör scarzé 
dala lanza! El ne conesc nia senn y vendeta, mo 
pordonn y amur. 
Dásse edli co veiga sora le dolur fora por odei na 
doman nea dal bun. Daür sö nosta mont ch’ara sii bona 
da n’odei nia ma döt ci co é slet y rio, mo ci co é bun, 
iüst y bel. Daür sö nosc cör che al sii bun da tó sö, 
desco le to, les speranzes, les ligrezes y les 
consolaziuns dla vita. Desche Tomesc met söa man 
sön to corp ferí, ensciö lascia che nos ti junse pormez ai 
fredesc co patesc y te odunse te y dijunse: „Mio Signur 
y mio Dio“. I cherdun en te, i sperun te té, i t’orun bun 
ma a te. 

Crejima, 27 d’aorí 2025 a Al Plan 

 

Spirito Sant, 

i te periun por 

Armin Frontull, 
Elias Ellecosta, 
Lucia Burchia, 
Manuel Pedevilla, 
Maria Erhard, 
Moses Xavier Agreiter, 
Nadia Trebo, 
Natalie Comploi y 
Sabine Trebo 
co ciafa le Sacramont dla Crejima, 

tira to fle te ei, ch’ai ponsi tler y dert. 
Sbürli, ch’ai feji ci co é bun y iüst. 
Fá lominus te ei, ch’ai ciafi ligreza da vire. 
Renforzi, ch’ai se dai da fá por le ben. 
Ciara de ei, ch’ai ne perdi nia le contat con Chel Bel Dio. 

Rengraziamont: i dijun bel iolan y Dio ti al páii a Marlies co n’á nia ma fá pert dal team 
de preparaziun – a chel ch’i ti dijun ince der bel iolan – mo á ince acompagné oramai dui 
agn alalungia les jones y i jogn de nosta ploania söle tru ala Crejima! 


